
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রা






সুখের দুখের চক্রমধ্যে

কখনাে উঠিব উধাও পদ্যে,

কখনাে লুটিব গভীর গদ্যে,
নাগরদোলায় দুলিয়া।

হাতে তুলি’ লব বিজয়বাদ্য,

আমি অশান্ত, আমি অবাধ্য,

যাহা কিছু আছে অতি অসাধ্য
তাহারে ধরিব সবলে।

আমি নির্ম্মম, আমি নৃশংস,

সবেতে বসাব নিজের অংশ,

পরমুখ হ’তে করিয়া ভ্রংশ
তুলিব আপন কবলে।

মনেতে জানিব সকল পৃথ্বী

আমারি চরণ-আসন-ভিত্তি,

রাজার রাজ্য, দস্যুবৃত্তি,
কোনাে ভেদ নাহি উভয়ে

ধনসম্পদ করিব নস্য,

লুণ্ঠন করি’ আনিব শস্য,

অশ্বমেধের মুক্ত অশ্ব
ছুটাব বিশ্বে অভয়ে।

নব নব ক্ষুধা, নূতন তৃষ্ণা,

নিত্যনূতন কর্ম্মনিষ্ঠা,

	        এই পাতাটি অন্য কোনো ভাষায় উপলব্ধ নয়।

